
					Jedan od najznačajnijih projekata koji Općina Centar planira realizirati u [image: skola_na_sipu]narednim godinama je izgradnja osnovne škole na Šipu. Nakon što su 
urađeni idejni i izvedbeni projekti objekta, kako je kazao načelnik Općine Centar Dževad Bećirević, u ovoj godini uradiće se i onaj glavni.

- Predložićemo Ministarstvu nauke i obrazovanja da za iduću godinu i oni i mi planiramo po 1,5 miliona maraka izdvajanja za gradnju. Time bismo u 2012. godini završili građevinske radove, a onda naredne godine završili objekt u potpunosti, zajedno sa fiskulturnom salom, naglasio je Bećirević.

Načelnik Centra je napomenuo kako je Šip odavno postao atraktivno mjesto za gradnju, gdje se zemljište otkupljuje odmah po raspisivanju poziva, što je dovelo i do povećanja broja stanovnika.

